
以「仁濟慈善大使」身份主持開
球禮的Hera，表示很開心參與

活動，也很想學打高爾夫球。說到
可找同場的羅天宇的弟弟胡㻗教打
波，Hera笑說：「咁就要睇天宇打
得叻唔叻，就知道老師叻唔叻，如
果天宇打得叻，當然搵胡㻗教
啦。」Hera笑言想搵朋友一起學打
波，問到會否與緋聞男友朱敏瀚
（朱仔）一齊打波？她說：「我唔
知佢識唔識打，都唔知佢有無興
趣，未問過，不過其實我想搵啲女
仔打，覺得女仔可以好傾啲，有種
溫馨感覺，我知何依婷有打。」
近日Hera有份主演的劇集《非常

檢控觀》正在熱播，Hera在劇中的
癲婆角色備受好評，她笑言癲婆唔
易做，又強調演得好並非本色演
出：「睇返3年嘅戲，發覺可以再做
好啲，家睇返有種得意嘅感覺，
嗰陣真係好癲，可能26、27歲仲係
年輕，（有冇偶包？）完全冇，如
果現在再做應該另一種癲，成熟嗰
種癲。」問到其癲婆形象可有嚇到
身邊人？Hera笑言反而嚇怕自己，
自己也花了很長時間去理解角色被

PUA的性格。她又自爆是同情心氾
濫的人，現實中也曾試過被PUA，
但現學會說不：「我覺得大家都會
有呢啲時候，可以被人PUA嘅冇問
題，但唔好太多，都要互相幫忙，
但唔可以永遠100% Say Yes，有時
都要做下No Man，所以現在我會五
十五十，因為我大個女啦，開始覺
得體力上有限制，同埋我好鍾意瞓
覺，要將啲時間留畀自己去休
養。」

胡㻗專注做高球教練
羅天宇與胞弟胡㻗難得同場，胡
㻗表示近兩年都是跟一位好好的教
練做高爾夫球教練，天宇即酸溜溜
說：「我以為你話有個好好的哥
哥。」天宇又指弟弟是他唯一的教
練，但有時都會被對方鬧：「弟弟
又好忙，有時兄弟之間都會好忟
憎。（佢有冇鬧過你？）有啦，冷
言冷語，咁又無影響感情嘅。我哋
雖然相差7年，之前靠打籃球拉近距
離，但年紀大咗而少打，現在係打
高爾夫球拉近距離，佢教得好
好。」胡㻗亦讚天宇球技不俗。問

胡㻗可想再拍劇？他坦言都想再拍
戲，但目前想專心投入高爾夫球事
業，並預告之後會開設網上頻道，
以粵語講解有關高爾夫球的基本認
知，希望令更多人了解這項運動。
天宇的緋聞女友陳懿德（德德）
近日送上高爾夫球場款式蛋糕為爸
爸慶生，天宇表示當日有工作故沒
有出席，也未有送上禮物，他笑
說：「下次有機會，會補返。」他
又指之前也曾跟德德的爸爸一起打
波，大讚對方球技勁，設備又完
善，真的對高爾夫球很熱愛：「有
時大家見面都會交流心得，反而德
德就有冇咩興趣，佢鍾意節奏快啲
嘅運動，好似網球，所以同世伯講
嘢多過佢。」他又指世伯是高爾夫
球會的會長，球會間中都會辦活
動，他希望有機會可以專業高爾夫
球手的身份參加。

香港文匯報訊（記者 阿祖）陳松伶
（松松）昨天到新城廣播接受李有毅
（Ben）和兒子李國煒（Benson）主持
的《Ben同 Benson『Chur』到行》訪
問，適逢前日是松松的生日，新城廣
播特別送上蛋糕和鮮花為松松慶生，
令她開心又感動。松松更許下生日願
望：「希望我身邊的人健健康康，永
遠陪着我一起。」
問松松的老公張鐸可有和她慶祝生
日？松松雖然嫌棄老公的生日祝福
「行」，但提起老公就一臉冧爆：
「佢身處一個落雪紛飛的地方，但佢
拍咗條好行的生日祝福片畀我，我睇
完問佢究竟係send畀你老婆定準備發
post 呢？佢係一個好 discipline、好
strict的人。」
與此同時，松松正全心投入2月28
日在香港灣仔伊利沙伯體育館舉行的
《陳松伶演唱會—香港》，距離演唱
會只剩一個月，松松坦言團隊目前非
常緊張，她本人亦承受巨大壓力，她
表示：「我近排經常都發惡夢，經常
夢到好似件衫冇扣好就上台，或者跳

錯舞步，呢啲都係我好怕嘅事。」
由於久未在香港開個唱，松松預告這次演出將為觀
眾帶來驚喜，形容是「耳目一新」，她強調即使重溫
舊歌，也會以不同的方式呈現，「雖然係舊歌重溫，
但都有好多我哋以前嘅一啲回憶，呢啲回憶好溫暖，
係屬於我哋嘅。」
問松松會否邀
請圈中好友上
台？她笑言：
「佢哋唔介意嘅
話，我會隨時拉
一個上台。」但
前提是朋友們必
須化好妝。她又
感性表示：「每
個人都想，因為
都差唔多合作咗
40年，如果佢哋
可以參與到，我
已經好心滿意足
了。」

香港文匯報訊（記者 阿祖）近年轉行做大腦皮
紋分析師的陳嘉桓（Rose）作客HOY TV節目
《開運秘笈》分享心得。Rose表示曾透過皮紋分
析為朋友脫單：「因為我幫佢哋釐清自己性格係
點，然後配合想搵點嘅另一半。我朋友係女仔，
佢以往話想要個霸道總裁，我就話你學咗指紋，
你真係要搵某啲紋型嘅另一半，結果佢上個月結
咗婚喇！所以我都好開心多咗樣嘢可以幫到身邊
嘅朋友。」

Rose又稱做皮紋分析師後多了飯局：「我啲朋
友話可唔可以請你食飯，睇吓我新識嘅朋友點，
我話都可以，了解咗就好啲，所以不妨當呢個係
新工具，攞嚟認識吓新朋友，知道大家嘅性格，
傾偈快好多。」Rose說現在全力發展這個事業：
「發展咗大概5年，我覺得好充實，當然你問我，
以前做幕前梗係開心啲，可以周圍去，可以同同
行溝通、去玩。現在反而面對好多小朋友，同家
長傾偈，所以的確見到自己改變咗好多。」

轉行做大腦皮紋分析師 陳嘉桓改變大過得充實

香港文匯報訊（記者 梁靜儀）藝人陳曉華

（Hera）、羅天宇、胡㻗等昨日到清水灣出席慈善高爾

夫球賽，大會並邀得特區政府保安局局長鄧炳強擔任

主禮嘉賓。Hera近日在TVB劇集《非常檢控

觀》中飾演被渣男PUA（情緒勒索）的角

色，令她一度自我懷疑，Hera昨日

自爆現實生活中她也曾試過被PUA，

但現已學會說「不」！

羅天宇爆與陳懿德父打波投契羅天宇爆與陳懿德父打波投契

學會說不學會說不

未聞姜濤將加盟做「師弟」
炎明熹冀進一步拓展人脈炎明熹冀進一步拓展人脈

陳曉華陳曉華曾被情緒勒索

●陳松伶獲贈蛋糕和鮮花慶生。

香港文匯報訊（記者 達里）炎明熹（Gigi）前晚
出席藝術裝置揭幕禮，獲近200位粉絲冒寒前來應
援。轉投新唱片公司的Gigi，新歌《風旅》剛推出
已獲過百萬點擊，她感到開心並鼓勵大家勇於跳出
舒適圈去追夢。
日前Gigi獲「師姐」Vivienne Tam邀請到上海行
天橋，她大呼緊張而且行程緊湊，笑稱自己尚未夠
級數進軍時尚界。她說：「Vivienne Tam是我的大
學師姐，很榮幸獲得她的邀請，我也想向她好好請
教。」Gigi搞笑地表示自己不是模特兒的材料，因
為標準模特兒都是又高又瘦，但她的頭實在太大，
一個頭可以遮住兩位模特兒，「頭圍」相信沒有辦
法減掉。

有傳Gigi 以 8位數天價加盟新唱片公司，她笑
道：「4加4都是8，有千萬元加盟我可以不用做
了。」Gigi感恩從歌手身份中學習，令她成長了很
多，如果不做歌手，在粉絲面前消失也要給予交
代，所以她希望可以繼續做下去。提到Gigi早前入
場欣賞馮允謙演出，她說：「我們之前都有傾過音
樂，如果他肯寫歌給我也是一個榮幸，我都希望嘗
試更多不同曲風，拓闊音樂層面。」
有傳MIRROR成員姜濤約滿後有機會轉公司，
成為Gigi的「師弟」，她說：「相信有不同的風吹
去不同的地方，我沒有聽過傳聞，順其自然，但我
只想做師妹。」Gigi稱也喜歡姜濤的歌，之前也有
翻唱林奕匡寫給他的歌，說：「始終跟自己合作過
的歌手不多，希望在未來日子可以認識到更多歌
手，有時自己太內向，連想影合照時也會很糾
結。」

有關心鍾柔美近況
至於好友鍾柔美（Yumi）近日被爆情史，Gigi表

示有關心對方，也希望Yumi 一切順利，她說：
「問她本人比較好，始終是她私人事，我們傾偈的
話題也是秘密。」記者笑問Gigi平時有否像Yumi
跟朋友玩「真心話大冒險」，她笑道：「很少玩，
就算輸了都是打手板、罰飲水和唱歌。」Gigi又稱
其實一直想相約《聲夢傳奇》15位戰友跟「奶爸」
李克勤一起吃飯敘舊，可惜約了一年半，大家也夾
不到時間。

●●陳曉華昨日主持開陳曉華昨日主持開
球禮球禮。。 香港文匯報香港文匯報

記者梁靜儀記者梁靜儀攝攝

●羅天宇(右)指
胞弟胡㻗是其高球
教練。 香港文匯報

記者梁靜儀攝

